
Uffants da l’emprim
quartal 2010
Curdin Cathomas da Breil ha tratg
l’emprim primi tar la preschentaziun
dal prim quartal da l’annada 2010.

Giovanni Segantini
en il chattà.ch
«Jau m’approfundesch en l’art e viv
dad el e per el» è stà il motto da vita
dal renumà pictur talian. 11 LA VOUSCH DA SURMEIR

Sbagl d’investiders:
part 14

Tenor il titular dal premi
Nobel Daniel Kahne-
man n’emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: perder.

Naginna vul perder.Questa sim-
pla constataziun ha in’influenza
fundamentala sin il cumporta-
ment d’investir. Sch’ils investi-
ders ston sa decider tranter in’
investiziun segira cunpauca ren-
dita ed in’investiziun cun ristga
ed ina pli auta rendita, sa deci-
dan els tendenzialmain per la
varianta segira. Quai vala era,
sche la soluziun pli ristganta fiss
dal punct da vista puramainma-
tematic pli attractiva.

Sch’ils investiders han però gia
pers daners e pon ussa sa deci-
der, schebain els vulan gudag-
nar enavos quels cun ina ristga
pli auta ubain cun ina rendita pli
segira, sa decida la gronda part
per la ristga. Perquai – era sche
quai è pli grev da far che da dir
– na duessan perditas passadas
betg vegnir resguardadas en
decisiuns d’investiziun. Quellas
n’han nagina influenza sin curs
futurs.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

Duas mustgas cun ina frida
Novas ideas per emplenier la cassa dil fondo regiunal

DA GIUSEP VENZIN / ANR

■ Cun caschun digl onn inter-
naziunal digl uaul vul la Re-
giun Surselva mantener la
biodiversitad ed il medemmu-
ment emplenir la cassa dil
fondo regiunal. Quei duei suc-
ceder cun in project da padrina-
di da plontas singularas da dif-
ferentas sorts ell’entira Surselva.
Igl inschignier forestal Rudolf
Zuber ha gia documentau ina
part dallas plontas che spetgan
sin in padrin ni ina madretscha
che paga 5000 francs. Ier ha il
president dalla Regiun Surselva
Sep Cathomas lantschau l’acziun
e constatau ch’il padrinadi, mo
era ils concepts per reservats
d’uaul natirals e reservats d’uaul
specials dil cantun mantegni e
promovi la biodiversitad e la va-
rietad dalla cuntrada. En Sursel-
va seigi la biodiversitad aunc ga-
rantida, mo il prighel seigi dis-
cus. En tut duein 150 plontas
marcantas e da caracter singular
survegnir in padrin ni ina ma-
dretscha. Ils mieds recaltgai
duein vegnir duvrai per gidar a

finanziar projects da muntada
regiunala. La glienda a Carrera
ed igl ischi a Clavadi ein duas
dallas plontas che spetgan in pa-

drin, in tieu cun ina cruna trei-
dubla sin pastira ell’Alp Val Te-
nigia ina autra. Las empremas
plontas ein documentadas e

descrettas ella pagina d’internet
www.baumpatenschaften.ch.

La Surselva posseda biaras plontas marcantas. Ellas duein survegnir in padrin ni ina madretscha. FOTO G. VENZIN

Bütscha la ritscha –
buna pesca

■ (anr/sr) Dumengia, igl 1. da
matg entscheiva la pesca gri-
schuna. Pescaduras e pesca-
durs selegran sin biars bials
muments allas rivas da lags e
flums. Denter quels s’auda era
Bruno Lombris da Sedrun. Il po-
stin e passiunau pescadur ei era
enconuschents sco «Scarun».
Quei surnum – ch’el schazegia dil

reminent – ha Bruno survegniu
perquei ch’el ha tratg in tarment
scarun ord il lag da S. Maria. Sia
finamira ei da pegliar enzacu in
aschi grond pèsch ch’ei tonscha
da daventar campiun grischun.
L’anr ha visitau il postin en sia sti-
va da pescadurs a Camischolas.

In Engiadina Bassa esa gnü taglià in divers lös da maniera chi ha dat fou-
ras i’l god. FOTO F. ANDRY

En in onn
duai esser l’avertura

■ (anr/gns) Suenter radund
diesch onns da planisaziun da-
venta il Museun da viafier Alvra
a Bravuogn realitad. L’object che
custa sis milliuns francs duai car-
malar gia l’emprin onn radund
33 000 visitaders en la vischnanca
da la Val Alvra. Di da festa per ils
iniziants dal Museum da viafier
Alvra a Bravuogn. La finanziaziun
è garantida grazia a bleras funda-
ziuns, grazia a la Viafier retica e
cunzunt er a la generusadad dal
chantun e da la confederaziun, che
han emprestà trais milliuns francs.

L’anteriur arsenal da Bravuogn
vegn transfurmà en in museum da
la Viafier retica che duai attrer
blers amis da la «pitschna co-
tschna» da l’entir mund. Per la rea-
lisaziun da quel museum segna la
Fundaziun Museum viafier Alvra
a Bravuogn. Integrà en quel object
vegn er in center da servetschs da
la Viafier retica e da Turissem Bra-
vuogn Filisour. Proximamain
vegn cumenzà cun las emprimas
lavurs.

Uschia sa preschenta il Museum viafier Bravuogn en in onn, cur che quel
vegn surdà a la publicitad. MAD


